RELACION

PER

PROJEKTLIGJIN “PER DISA NDRYSHIME NE LIGJIN NR.7895,
daté 21.1.1995, “KODI PENAL | REPUBLIKES SE SHOIPERISE”,
TE NDRYSHUAR”

I. QELLIMI | PROJEKTAKTIT DHE OBJEKTIVAT QE SYNOHEN TE
ARRIHEN

Qéllimi kryesor i kétij projektligji &shté plotésimi i vakuumit ligjor té krijuar né
Kodin Penal, me vendimin nr.9, daté 26.2.2016, té Gjykatés Kushtetuese. Né
kété vendim Gjykata Kushtetuese vendosi shfugizimin e paragraféve té pesté
dhe té gjashté, té nenit 278, té Kodit Penal, shtuar me ligjin nr.144/2013,
ndryshuar me ligjin nr.98/2014.

Kéto dy paragrafé parashikonin se: “Mbajtja e arméve, e bombave apo minave,
ose léndéve plasése né automjete apo né ¢do mjet tjetér t€ motorizuar, né
mjedise publike ose né mjedise té hapura pér publikun, pa lejen e organeve
kompetente shtetérore, dénohet me burgim nga shtaté deri né pesémbédhjeté
vjet.

Kur vepra penale kryhet né sasi té médha, né bashképunim, mé shumé se njé
heré, ose ka sjellé pasoja té rénda, dénohet me burgim nga pesémbédhjeté deri
né njézet vjet.”.

Né kushtet e shfugizimit té kétyre dy paragraféve, me arsyetimin se mbartin
probleme kushtetutshmérie, pér shkak té dénimit dukshém joproporcional, né
Kodin Penal mbetej e paparashikuar si rrethané e posagme mbatja e arméve,
bombave, minave dhe léndéve plasése né mjetet e motorizuara apo né mjedise
publike, gé, pér shkak té rrezikshmérisé gé paraqget, né krahasim me mbajtjen e
tyre né banesé, duhet té dénohet me njé masé dénimi mé té ashpér.

Gjithashtu, ndérmarrja e késaj nisme éshté kérkuar dhe nga Prokuroria e
Pérgjithshme, me shkresén me nr.970 prot, né datén 23.3.2016, dhe nga
Kuvendi i Republikés sé Shqipérisé, me shkresén me nr.1006/1 prot., daté
30.3.2016, si pasojé e shgetésimit té ngritur nga Prokuroria e Pérgjithshme né
shkresén e sipércituar.



II. VLERESIMI | PROJEKTAKTIT NE RAPORT ME PROGRAMIN
POLITIK TE KESHILLIT TE MINISTRAVE, ME PROGRAMIN
ANALITIK TE AKTEVE DHE DOKUMENTE TE TJERA
POLITIKE

Ky projektligj nuk éshté pjesé e programit analitik té akteve té Késhillit té
Ministrave pér vitin 2016.

1. ARGUMENTIMI I PROJEKTAKTIT LIDHUR ME
PERPARESITE, PROBLEMATIKAT, EFEKTET E PRITSHME

Né zbatim té vendimit nr.9/2016, té Gjykatés Kushtetuese, propozohet
riformulimi i nenit 278, té Kodit Penal, gé ka ndryshuar disa heré ndér vite.
Vepra penale e prodhimit dhe mbajtjes pa leje té arméve luftarake dhe té
municionit, e parashikuar si e tillé né Kodin Penal té vitit 1995, ka pésuar
ndryshime né kohé pesé heré, pérkatésisht né vitet 1998, 2001, 2013, 2014 dhe
2015.

Pér pasojé, ashtu si¢ éshté shprehur dhe veté Gjykata Kushtetuese, njé ndryshim
I tillé ka rrezikuar té cenojé aspektin harmonik gé duhet té kené dispozitat e
Kodit Penal, té cilat né térésiné e tyre duhet té pérbéjné njé entitet té vetém, ku
té bashkohen vlerat dhe parimet kryesore gé udhéheqin kété kod, gé jané shteti i
sé drejtés, barazia para ligjit, drejtésia né caktimin e fajésisé e té dénimit, si dhe
humanizmi (neni 1/c i Kodit Penal).

Megjithaté, parashikimi si rrethané e posagme e mbajtjes sé arméve, bombave
apo minave ose léndéve plasése né automjete apo né c¢cdo mjet tjetér té
motorizuar, né mjedise publike ose né mjedise té hapura pér publikun, pa lejen e
organeve kompetente shtetérore, si dhe parashikimi i njé dénimi relativisht mé
té ashpér kur vepra penale kryhet né sasi t¢ médha, né bashképunim, mé shumé
se njé herg, éshté i nevojshém. Né nenin e riformuluar térésisht, né funksion té
gartésisé sé normés juridke, éshté synuar qé pércaktimi i njé mase proporcionale
dénimi, jo vetém té synojé uljen e kriminalitetit, por duhet té jeté realisht
efektiv, né ményré gé t’i shérbejé né radhé té paré parandalimit té veprave
penale.

Pércaktimi me ligj 1 veprave té reja penale, si dhe caktimi i llojit dhe i masés sé
dénimit pér to éshté né diskrecion té ligjvénésit, né pérputhje me nevojat e
vendit dhe té shoqgérisé pér parandalimin e kriminalitetit. Balanca mes sé drejtés
sé kufizuar dhe interesit publik nuk éshté gjé tjetér vecse gjetja nga legjislatori e
pikés sé ekuilibrit midis sé drejtés sé shtetit pér té siguruar rendin publik e
shogéror, nga njéra ané, dhe mbrojtjes té té drejtave dhe lirive té individit, nga
ana tjetér. Pér kété arsye dhe pér sa éshté shprehur Gjykata Kushteuese,

sanksionet penale té propozuara né nenin 278, té riformuluar, jané menduar té
jené né pérputhje me parimin e proporcionalitetit, vecanérisht pér nga réndésia
me vlerat gé mbrojné.

IV.VLERESIMI | LIGJSHMERISE, KUSHTETUTSHMERISE DHE
HARMONIZIMI ME LEGJISLACIONIN NE FUQI VENDAS E
NDERKOMBETAR

Projektligji i propozuar mbéshtetet né nenet 81, pika 2, shkronja “d”, dhe 83,
pika 1, té Kushtetutés.

Ky projektligj éshté bashkérenduar me Gjykatén e Larté dhe mendimet e
Unionit té Gjyqtaréev jané reflektuar.

V.VLERESIMI | SHKALLES SE PERAFRIMIT ME ACQUIS
COMMUNAUTAIRE (PER PROJEKTAKET NORMATIVE)

Projektligji nuk synon pérafrimin me legjislacionin e Bashkimit Evropian.

VI.PERMBLEDHJE SHPJEGUESE E PERMBAJTJES SE
PROJEKTAKTIT

Unioni i Gjyqtaréve ka sugjeruar shfugizimin e paragrafit té dyté, té nenit 55, té
Kodit Penal, né pérputhje me vendimin nr.9/2016, té Gjykatés Kushtetuese. Ky
vendim shpalli antikushtetues paragrafin e dyté, té nenit 55, té Kodit, shtuar
nga Kuvendi me nenin 9, té ligjit nr.144/2013. Ky vendim, i cili u bé publik
(por nuk u botua né “Fletoren zyrtare) né mesin e dhjetorit 2015, nuk mund té
merrej né konsideraté nga Kuvendi, i cili, me ndryshimet e béra me ligjin
nr.135/2015 ka shtuar edhe tri vepra té tjera penale, pér té cilat detyron gjykatén
té zbatojé bashkim aritmetik té dénimeve té dhéna, né rast té shpalljes fajtor té
té pandehurit, duke riformuluar paragrafin e dyté té nenit 55.

Neni 278 propozohet té riformulohet, duke parashikuar se:
“Mbajtja e municioneve luftarake, pa lejen e organeve kompetente shtetérore,
pérbén kundérvajtje penale dhe dénohet me gjobé ose me burgim deri né dy

vjet.

Mbajtja e arméve né banesg, pa lejen e organeve kompetente shtetérore, dénohet
me burgim nga njé deri né tre vjet.

Mbajtja e arméve shpérthyese ose léndéve plasése né banesé, pa lejen e
organeve kompetente shtetérore, dénohet me burgim nga njé deri né katér vjet.



Mbajtja e arméve, e arméve shpérthyese ose 1éndéve plasése né automjete apo
né cdo mjet tjetér té motorizuar, né mjedise publike ose né mjedise té hapura pér
publikun, pa lejen e organeve kompetente shtetérore, dénohet me burgim nga tre
deri né shtaté vjet.

Falsifikimi ose fshirja, zhvendosja ose ndryshimi i paligjshém i shenjave mbi
armét dhe municionet luftarake dénohet me burgim nga njé deri né pesé vjet.
Prodhimi, shitja, blerja, ofrimi pér shitje, tregtimi dhe transportim i arméve dhe
I municioneve luftarake, Iéndéve plasése, i arméve shpérthyese, pa lejen e
organeve kompetente shtetérore, dénohet me burgim nga pesé deri né dhjeté
vjet.

Po Kkjo vepér e parashikuar nga paragrafi i gjashté i kétij neni, kur kryhet né sasi
té médha, né bashképunim, mé shumé se njé heré, ose ka sjellé pasoja té rénda,
dénohet me burgim nga shtaté deri né pesémbédhjeté vjet.”.

Kuptimi i termave “armé” dhe *“armé shpérthyese” é&shté i pércaktuar né
ligjin nr.74/2014, “Pér armét”. Sipas Kkétij ligji, “armé” konsiderohet ¢do mjet
ose vegeél e pérgatitur me géllim gé, nén presionin e gazrave, té cilat shkaktohen
gjaté djegies sé Iéndéve shpérthyese, elektricitetit, gazrave, té hedhé predha né
formé plumbi, grumbulli prej sagmash, gazi, 1éngu, shigjete qé shkaktojné dém
fizik a psikologjik. Ndérsa “armé shpérthyese” nénkupton kryesisht ¢dolloj
bombe, mine, rakete, granate apo mjeti tjetér qé pérmban léndé plasése apo
materiale ndezése, ndaj té cilave, pér shkak té proceseve té brendshme apo té
jashtme (peshés, ndikimit, férkimit, reagimit kimik, energjisé elektrike dhe té
ngjashme), shkaktohet lirimi apo krijimi i energjisé dhe eksplodimit.

“Armé shpérthyese”, gjithashtu, konsiderohen pjesét e eksplozivéve,
detonatorét, mjetet piroteknike apo pjesét e tjera, pér té cilat gartazi duket se
jané té paracaktuara pér pérgatitjen e arméve shpérthyese. Ky pérkufizim éshté i
paracaktuar té pérfshijé armét termobarike, té cilat dallohen nga armét
konvencionale eksplozive, pér shkak se funksionojné me oksigjen atmosferik
dhe nuk kané oksidues né eksplozivét e tyre. Po ashtu, quhen armé termobarike
me impuls té larté (TIL), eksploziv karburant-ajér (EKA apo FAX), e
nganjéheré quhen edhe municione karburant-ajér, armé me nxehtési dhe shtypje
apo bomba vakumike.

Nga procesi i konsultimit té projektaktit té pérgatitur nga ana e Ministrisé sé
Drejtésisé erdhén dhe disa sugjerime nga Unioni i Gjyqgtaréve, té cilat jané
reflektuar né projektligj, si dhe nga Unioni i Prokuroréve té Republikés sé
Shqipérisé, si¢ ishte propozimi pér shfugizimin e ploté té paragrafit té dyté, té
nenit 55, té Kodit Penal, dhe riformulimi i nenit 279.



VII. RAPORTI | VLERESIMIT TE TE ARDHURAVE DHE
SHPENZIMEVE BUXHETORE

Miratimi i kétij projektligji nuk sjell efekte financiare negative pér buxhetin e
shtetit.

KESHILLI I MINISTRAVE



